
Г1АЛГ1АЙ  РЕСПУБЛИКА

ЗАКОН
Г1алг1ай Республика индустриальни паркий хьакъехьа 

Т1аийцад

Г1алг1ай Республика

Халкъа Гуллама
                                    2015 шера 29 октябре
Корта 1. Юкъара оттамаш 

Укх Законо белгалду Г1алг1ай Республика доазон т1а индустриальни паркаш хьаяра  а болх бара а бокъои, в1ашт1ехьдаккхара а экономически хьалаш, Г1алг1ай Республика паччахьалкхен 1аьдала органаша, инновационнии инвистиционнии политика кхоачашъергйолаш пайда эца тарлуча доазоний овсарле  лакхъяра, бюджетни система  оттаме хилийтара бахархой къахьега, цар вахара хьалаш тоадара, Г1алг1ай Республика доазон т1а производительни низаш оттадара комплексни белгалонца къахьегама хьалаш тоадара.

Статья 1. Законо д1а-хьа нийсду предмет
Укх Законо д1а-хьа нийсду предмет да Г1алг1ай Республика индустриальни паркаш хьаяра, урхал дара а болх бара а эшараш кхоачашдар. 
Статья 2. Укх Закона декхарашта пайда эца керттера кхетамаш
1. Укх Закона декхарашта пайда эц 1обелгалдаьча кхетамех:
1) индустриальни парк – цхьа операторо (урхалдара компане) урхал деча, д1а-хьа хьош доацача рузкъан объектий комплекс, лаьттан дакъа (лаьттан доакъоех) производственни, складской, кхыйола фусамаши г1ишлоши йолаш, энергоносителий, инженернии транспортнии инфраструктура йолаш, производстваш оттае административно-бокъон условеш йолаш овсаре промышленни къахьега аьттув болаш.

Индустриальни паркаш екъалу: г1ишлош т1айоацача керда д1аденнача лаьттан даькъ т1а хьалъяь, хьалхаг1а хиннача производственни майдашка шоашта реконструкци а (е) капитально тоадар д1ахьош йола г1ишлош а т1айола, индустриальни парка специализацеи цун резиденташа д1адехарашта нийса;


2) индустриальни парк хьаяра уполномоченни орган (д1ахо-уполномоченни орган) – Г1алг1ай Республика паччахьалкхен 1аьдала кхоачашдара орган, индустриальни парк хьаяра а болх беш хилийтара а йола полномочеш Г1алг1ай Республика Правительствос д1а а енна;

3) организационни комитет – индустриальни паркий  къахьегама т1ахьожам лоаттабе Г1алг1ай Республика Правительствос в1ашаг1ъелла орган; 


4) урхал дара компани – индустриальни парк хьаеш ( цу даькъе хиланза яргъйоаца инфракструктурни кхоачо е) къахьега юридически лицо урхал деш, иштта индустриальни паркий доазон т1а йолча инфраструктура объекташта а кхыча объеташта а эксплуатаци еш;


5) индустриальни парк хьаярах барт бар – уполномоченни органа, Г1алг1ай Республика  арг1а йолча муниципальни образоване моттигерча шедоалдара органашта а урхал дара компанеи юкъе барт бар, индустриальни парк хьаеш къахьега йолаеш балхаш кхоачашдарах;

6) индустриальни парка доазон т1а боахама къахьегарах барт бар – индустриальни парка резидентои урхалдара компанеи индустриальни парка доазон т1а къахьегара арг1ахи условейхи барт бар. Индустриальни парка доазон т1а боахама къахьегам кхоачашбарах барт бара типовой кеп д1ач1оаг1ъю Г1алг1ай Республика Правительствос;

7) индустриальни парка резидент -  моллаг1ча а доалахьен кеп йола боахама субъект, оттаяьча арг1ах индустриальни парка резидента статус д1аийца, промышленно-производственни къахьегама йола  индустриальни парка доазон т1а боахама къахьегам барах баьча бартаца нийса;

8) индустриальни парка лаьттан дакъа – индустриальни парк дег1айоалае, цун резиденташи инфраструктуреи цу т1а оттае белгалдаь дола лаьттан дакъа;
9) индустриальни парка инфраструктура – индустриальни  парка къахьегама кхоачо ю инжинерни, социальни, коммуникационни а кхыйолча объектий комплекс.

2. Укх Закона декхарашта индустриальни парка доазон т1а боахама къахьегама куцаш санна кхетаду 1обелгалдаь балхаш:
1) промышленно-производственни къахьегам – бийдали материалаши чакхйоахаш, товараш хьадеш, балхаши услугаши еш къахьегар;
2) технико-внедренчески къахьегам – интеллектуальни къахьегамах хиннараш тоадеш юкъедоладар;
3) транспортно-логистически къахьегам – рузкъан кхоачо индустриальни парка резиденташкара потребителашта товараш, балхаш а услугаш д1ахьош къахьегар.
Корта 2. Индустриальни паркаш хьаяри цар къахьегами 
Статья 3. Индустриальни паркаш хьаяра принципаш

Индустриальни паркаш хьаяр кхоачашду 1обелгалъяь принципаш лораеш:


1) Г1алг1ай Республика 1илмани промышленнии потенциалах, лаьттан, 1аламани балхеи ресурсех овсаре пайда эцар;


2) Г1алг1ай Республика социально-экономически дег1аахар оттаме, пропорциональни, комплексни хилийтара кхоачаш ца йича йиш ца хилар;


3) Г1алг1ай доазон т1а индустриальни паркаш хьаяра а къахьегара массе а болча доакъошхой полномочеши бехктокхами д1а-хьа нийсбар;


4) паччахьалкхен-доалахьен партнерство;


5) индустриальни парк хьаяь а лоастам баь а йолча юкъа инвистиционни къахьегама оттаме хьалаш хилийтара кхоачо яр;


6) Г1алг1ай Республика бюджета, Г1алг1ай Республика арг1а йолча муниципальни образованей бюджеташта овсаре хилар;


7) индустриальни парк хьаяра хьалхале ялар, цхьа доазув долча а ца1 инфроструктура йолча лаьттан доакъош т1а.
Статья 4. Индустриальни паркаш хьаяра арг1а

Индустриальни парк хьаяра инициатор хила йиш я Г1алг1ай Республика паччахьалкхен 1аьдала кхоачашдара органаш, Г1алг1ай Республика муниципальни образованей моттигера шедоалдара органаш, иштта ло1ам бола, лаьттан доакъой даьй, лаьтташ дараш, шоашт1а т1а индустриальни паркаш хьаяь а (е) хьае лерх1ача лаьттан даькъах пайда эцараш (д1ахо – инициатораш):

2. Инициаторо уполномоченни органе заявка д1айохьийт индустриальни парк хьаяра хьакъехьа, цу т1а индустриальни парк хьае лаьрх1а дакъа мичахьа да белгалдеш; лаьттан даькъа боарам; лаьттан даькъа бокъон тайпа; лаьттан категори а лаьттан даькъа пайда эца могадаь тайпа. Заявкаца цхьана д1алу индустриальни парк дег1аахара концепци а.

3. Индустриальни парк хьаярах йола заявка а цунцара документаш а тахкара арг1а д1аоттаю Г1алг1ай Республика Правительствос, укх статьяй полномочеш теркалъеш.

4. Индустриальни парк хьаярах соцам т1аэц Г1алг1ай Республика Правительствос, уполномоченни органо кийчъяьча материалий к1ийлен т1а, уж кепе а йоалаю Г1алг1ай Республика Правительства соцамах.

5) Индустриальни парк хьаярах Г1алг1ай Республика Правительствос т1аийцача соцама к1ийлен т1а уполномоченни органо барт бу индустриальни парк хьаярах.

Статья 5. Урхал дара компанеш хьахаржар

1. Индустриальни паркашта урхал ду урхалдара компанеша. Урхалдара компанеш хьахаржар а цар къахьегам а белгалбу Г1алг1ай Республика Правительствос.

2. Нагахьа санна индустриальни парк  хьалъяра белгалдаь лаьттан дакъа наьха доалахьа дале, урхалдара компани белгалъю индустриальни парк хьаяра инициаторо.

Статья 6. Индустриальни парк хьаярах барт бар
1. Индустриальни парк хьаярах болча бартаца оттаду:

1) индустриальни парк хьаяра декхараш, цун резедентий  къахьегама тайпаш, из хьаярах хила тарлу чаккхенаш;

2) индустриальни паркаш хьаяра луча инвистицей боарамаш, хан-йовкъаш, уж далара арг1а а хьадаьнна источникаш а;

3) индустриальни парка инфраструктура объектех т1ехьаг1а эксплуатаци яра арг1а, индустриальни парк хьаярах барт барца чу а доаг1аш;

4) экологически д1адехараш;

5) болх беча законодательствос белгалдаь, индустриальни паркаш в1ашаг1йохкара а къахьегара а ца хилча яргъйоаца кхыйола условеш.

2. Индустриальни парк хьаярах барт бара типовой кеп д1ач1оаг1ъю Г1алг1ай Республика Правительства соцамца, укх статьяй положенеш теркалъеш.

Статья 7. Уполномоченни органеи организационни комитетеи функцеш
1. Уполномоченни органо:
1) индустриальни паркаш хьаяра инициаторий материалаш тохк, индустриальний парк хьаярах соцам т1аэцара эша материалаш кийчъю;

2) урхал дара компанеш харжара конкурсашта кийчо а ю д1а а хьу;

3) индустриальни парк хьаярах барт бу;

4) индустриальни парк хьаеш а цун доазон т1а ло1ам болча боахама субъектий предприятеш (подразделенеш) урхал дара компанена г1о ду документаци в1ашаг1тохаш, экспертиза еши барт беши;

5) индустриальни паркий реестр лелаю;

6) индустриальни парка резидента индустриальни парка реестрера выписка д1алу;


7) индустриальни паркий резиденташа боахама къахьегам д1ахьош т1ахьожам лоаттабу;

8) Г1алг1ай Республика индустриальни паркех йолча боарама бокъон акташца белгалъяь кхыйола полномочеш кхоачашъю.

2. Организационни комитето:

1) индустриальни паркаша къахьегара т1ахьожам лоаттабу;


2) кхоачо ю цхьана къахьегар кхоачашдара.


Статья 8. Урхал дара компане функцеш

1. Урхал дара компане:

1) юхьдуххьал урхал ду индустриальни парк хьаяра а къахьегара а;

2) кхоачашъю заказчика а инвестора бокъонаш, лораду декхараш индустриальни парка доазонна планировка яра, инфраструктура объекташта проектировани еш а хьалъеш а индустриальни парка къахьегама кхоачо е, ший а юкъеэзача а  средстваех;

3) индустриальни парк хьаеши болх беши хилийтара массе а балхаш кхоачашде финансировани яра кхоачо ю;

4) индустриальни парк болх беш хилийтара эша объекташ хьаяраи эксплуатаци яраи кхоачо ю;

5) кхоачо ю бийдали материалаши чакхъяхара,товараш (услугаш яра) дара йола инфраструктура система хьаяра а эксплуатаци яра а, энерго-йовхал,  - хий далара, хий къоастадара а б1еха хиш ц1ендара, иштта объекташта эксплуатаци яра, бытовои промышленни отходашта утилизаци а чакх а яхара (лаьттах д1айохкара);
6) рузкъа, рузкъани рузкан йоацеи бокъонаш эц, индустриальни парк хьаяра а болх беш хилийтара а, юкъедоаладу инвестиционни ресурсаш, кхыдола финансовии рузкъани средстваш;

7) кхоачо ю индустриальни парка доазон т1а ло1ам болча боахама субъектий предприятеш (подразделенеш) юкъейоалаеш;
8) боахаман къахьегара барт бу, кхоачо ю ший ханачухь уж барт бараш уполномоченни д1адалара, ший декхарий боарамех уж кхоачашъю, иштта дакъа лоац, белгалдаь барт бар индустриальни резиденташа кхоачашдой тохкаш т1ахьожам лоаттабу;
9) индустриальни парка резиденташта г1о-новкъостал ду цар доалахьа йола (цар хьаяь) предприятеш (подразделенеш) индустриальни парка доазон т1а оттаяьча, цу даькъе мел эша документаци хьадеш, экспертиза еши барт беши, подрядчикаш хьахоржаши г1ишлон подряда договораш оттадеши, г1ишлон-монтажни, пуско-наладочни балхаш деш, къахьегама хиланза даргдоаца энергетически а кхыдолча а ресурсашца кхоачо еш;

10) х1ара кварталах кийч а дий  уполномоченни органага а арг1а йолча моттигерча шедоалдара органашка а д1алу индустриальни парках дола хоамаш, квартала отчетни бетта т1ехьа боаг1ача бетта 27 денал т1ехьа а ца доаккхаш.

Статья 9. индустриальни паркий реестр
1. Индустриальни паркий реестр хьаю уполномоченни органо, индустриальни парк хьаярах болча барта а индустриальни парка доазон т1а резеденташа боахама къахьегарах болча барта а к1ийлен т1а.
2. Индустриальни паркий реестра кеп, хьалйизара а лелаяра а арг1а д1аоттаю Г1алг1ай Республика Правительствос.

Статья 10. Индустриальни парка резидент
1. Индустриальни парка доазон т1а боахама къахьегарах барт баьча субъекта арг1а йолча индустриальни парка резидент лоарх1, арг1а йола йоазув индустриальни паркий реестре д1аяздича.
2. Индустриальни паркий реестре йоазув ду уполномоченни органо, урхал дара компане индустриальни парка доазон т1а боахама къахьегам лелабарах индустриальни парка резидентаца барт бар, урхал дара компане хьабенна кхо ди доалача ханачухь.

3. Уполномоченни органо индустриальни парка резидента д1алу индустриальни паркий реестрера выписка.

4. Индустриальни паркий резеденто индустриальни парка доазон т1а боахама къахьегамах барт бар толхадой, из индустриальни парка  реестрера д1аваккха веза.

Статья 11. Индустриальни парка доазон т1а боахама къахьегама хьакъехьа барт бар
1. Боахама къахьегам барах барт барца индустриальни парка резедент декхаре отт, цо болх беча юкъа индустриальни парка доазон т1а барт барца белгалбаь боахама къахьегам д1абахьа, барт барца белгал ма дарра долча боарамеи ханачухьи инвестицеш е, х1аьта урхал дара компане декхаре отт барт бара т1а белгалъяьча хана индустриальни парка доазон т1а индустриальни парка резидентаца лаьттан тренд е производственни моттигий (д1а-хьа хьош доацача) рузкъан (субаренда) договор барт барца белгалбаь боахама къахьегам лорабе.
2. Индустриальни парка доазон т1а боахама къахьегам лорабарах дола д1адехараш д1аоттаду Г1алг1ай Республика Правительствос, укх статьяй положенеш теркалъеш, уж юкъехьу индустриальни парк хьаярах болча барта.

3. Индустриальни парка резидента  бокъо яц индустриальни парка доазон т1а боахама къахьегам д1абахьарах йола ший бокъонаш кхыча сага д1аяла.
Корта 3. Индустриальни парка лаьттан дакъа
Статья 12. Лаьттан даькъах д1адехараш

Индустриальни парк хьа а яь къахьегаш хилийта белгалдаь лаьттан дакъа укх д1адехарашта жоп луш хила деза:

1) промышленноста е кхыдолча лаьрхх1а белгалдаьча лаьттаех;

2) промышленни пайда эцара мегаш, арг1а йолча градостроительни документацеца оттаяьча условештеи бехкамаштеи жоп луш;
3) лаьттан даькъа моттиг хила еза 8 гектарал к1езигах а йоацаш 300 гектарал дукхаг1а а йоацаш;

4) доазонаш хила деза, халонга даккхар доацаш а судебни боараме къовсамга даьккха доацаш а хила деза бокъон боараме;

5) индустриальни парка урхал дара компане лаьттан даькъа рузкъан бокъо е дукхача аренда бокъо кепе йоалаю;
6) паччахьалкхен е муниципальни доалахьа долча лаьттан даькъоех пайда эцара ха индустриальни парка доазонца оттаяьча арг1ах белгалъяьй 30 шерал к1езигах йоацаш, индустриальни парк хьаярах соцам т1аийца.

Статья 13. Индустриальни парка доазонца лаьттан доакъоех пайда эцара условеши арг1еи

1. Индустриальни парка резеденташа лаьттан доакъоех пайда эцар кхоачашдар могаду Российски Федераце Лаьттан кодексаца белгалъяьча бокъон кепашца, эпидемиологически а экологически а д1адехарашта нийса хила деза.

2. Индустриальни паркаш хьаяр могаду Г1алг1ай Республика паччахьалкхен доалахьа, муниципальни доалахьа а (е) наьха шоай доалахьа а долча лаьттан доакъош т1а.

3. Индустриальни паркаш хьаяр могаду цхьан  е массехк муниципальни образованей доазонаш т1а.

4. Индустриальни парк хьаеча лаьттан даькъа т1а инженерни, транспортни е кхыйола инфраструктура хиларо новкъарле яц белгалдаьча лаьттан даькъа т1а индустриальни парк хьаяра. 

5. Индустриальни парка доазонашца цхьа лаьттан дакъа д1аэца ловш шиъ е кхы дукхаг1а нах хилча, урхал дара компани декхарийла я конкурс д1аяхьа, резидент хьахаржа индустриальни парка концепце терко еш.

6. Мегийташ дац индустриальни парка доазонца федеральни законодательствас д1адехарашца нийса, индустриальни парка декхарашцеи специализацецеи пайда эцар ца могадаь лаьттан доакъош.
7. Индустриальни парка т1ара паччахьалкхен а муниципальни лаьттан доакъош д1адехка ахча арг1а йолча бюджете д1адохьийт Российски Федераце Бюджетни кодксаца нийса.

8. Нагахьа санна  индустриальни паркаш даьсса ухкача лаьттан доакъош т1а хьайича Г1алг1ай Республика Правительствос, оттаяьча арг1ах кхоачо ю лаьттан даькъа кхыча тайпарча лаьттан доакъошцара хьадакхарца мел йола  процедураш хьаяра, промышленни е кхыча лаьрхх1ача г1улакхашта лаьрх1араш доацаш, цу даькъе лаьттан даькъа куц хувцарах е леладечара хьадаккхарах мах бала а безаргбоацаш.

9. Индустриальни паркий дозонашка долча  лаьттан доакъоех пайда эцар санитарно-эпидемиологическии экологическии д1адехарашта нийса хила деза.
Статья 14. Индустриальни паркаш паччахьалкхен а муниципальни а доалахьа долча лаьттан т1а хьаяра бокъо
Паччахьалкхен, муниципальни лаьтташ т1а индустриальни паркаш хьае бокъо я  паччахьалкхен органий, моттигерча шедоалдара орагний, болх беш долча  законодательствоца нийса лаьттан доалахьен полномочеш шоашка йолча лаьттан доакъоех пайда эца бокъо луш, иштта лаьттан доакъой арендатораш, индустриальни парк еш пайда эцара мегаш дале.

Статья 15. Доалахьарча лаьтташ т1а индустриальни паркаш хьаяра бокъо
Индустриальни паркаш хьае бокъо я лаьттан доакъош шоай доалахьа долча е лаьттан доакъош арендовать деш болчар, индустриальни парк хьаяра д1адехарашта  болх беш долча  законодательстваца нийса дале.
Статья 16. Арендованни лаьтташ т1а индустриальни паркаш хьаяра башхалонаш

Арендах д1аденнача лаьтташ т1а индустриальни паркаш яр могаду арендаторий инициативах, аренда яра договора т1а арг1а йола хувцамаш дича, индустриальни парка концепцех аренда луш волчо соцам т1аийцача.
Статья 17. Индустриальни парка резиденташта лаьттан доакъой бокъонаш яларах хьахинна ахчан пайда 
Резиденташта довзийташ дола лаьттан доакъоех дола маьхаш экономически боараме оттаду, урхал дара компане д1адахараш меттаоттаде а индустриальни парка инфраструктура дег1айоалае а.

Статья 18. Индустриальни парках хиланза даргдоаца д1адехараш

Индустриальни парка инфраструктура нийса хила еза 1обелгалдаьча хиланза даргдоацача д1адехарашта:
1) индустриальни парка доазон т1а хила еза 2 МВТ к1езигах боаца низ болча мукъа моашносташ йолаш электрически сетешта д1атасса моттиг, е д1атасса технологически аьттув, уполномоченни йолча энергетически организацено бакъ а даь;

2) индустриальни парка транспортни т1акхоачалга, региональнии федеральнии наькъашка кхаччалца никъ хилар;
3) газови сетешта, хий далара а хий диллара а системах д1ахетта а д1ахотта технически условеш хилар.

Корта 4. Г1алг1ай Республике индустриальни паркий къахьегама паччахьалкхен д1а-хьа нийсбар

Статья 19. Индустриальни  паркаш  хьаяра а дег1акхувлара а г1о дар 

1. Индустриальни паркаш хьаяра а дег1акхувлара а г1о ду Г1алг1ай Республика паччахьалкхен 1аьдала оргаша, цу даькъе Г1алг1ай Республика паччахьалкхен программаш кхоачашъярца а арг1а йола мероприятеш кхоачашъеш.

2. Индустриальни паркаш хьаяра а дег1акхувлара к1ийле хинна отт, хоаддаме индустриальни парк хьаярах бола Г1алг1ай Республика Правительства соцам.

3. Индустриальни паркаш хьаяра а дег1акхувлара а г1о ду инженерни а транспортни инфраструктура хьаярца, цу юкъе проектно-сметни документаци а инженерни тохкамаш а долаш.
4. Инженернии транспортнии инфраструктура объекташ хьаяр а реконструкци яр а, цу юкъе проектно-сметни документации инженерни тохкамаши долаш, кхоачашду Г1алг1ай Республика бюджета средствай боараме.

Статья 20. Урхал дара компанешта а индустриальни паркий резиденташта а паччахьалкхен новкъостал дар 
1. Урхал дара компане хьакъехьа, индустриальни парк хьаярах бола барт бар, болх беча ерригача ханна е цун цхьан даькъах могийташ да укх тайпара паччахьалкхен новкъостал дар:
1) налогови льготаш ялар;
2) хоам бара услугаш яр, цу даькъе индустриальни парка доазув предприятеша (подразделенеша) а ло1ам болча боахама субъектий сервисаша хьалдизара кхоачо еш.

2. Индустриальни паркий резедентий хьакъехьа, индустриальни парк хьаярах бола барт бар болх беча ерригача ханна е цун цхьан даькъах могийташ да укх тайпара паччахьалкхен новкъостал дар:

1) налогови льготаш ялар;

2) российски  кредитни организацешкара инвистиционни декхарашта ийцача кредитех доаг1ача процентий цхьа дакъа д1адалара г1о субсидировани дар региональни бюджета средстваех;
3) хоам бара услугаш яр, цу даькъе боахама къахьегам барах баьча бартаца нийса арахийца продукци (товараш, услугаш) маьхала дахара г1о деш.

3. Урхал дара компанешта а индустриальни паркий резиденташта а паччахьалкхен новкъостал дара, цу даькъе налогови льготаш яра арг1а белгалъю Российски Федераце а Г1алг1ай Республика а законодательстваца а нийса.

4. Г1алг1ай Республика моттигерча шедоалдара органий бокъо я урхал дара компанештеи индустриальни паркий резеденташтеи новкъостал дара боарамаш оттаде.

Статья 21. Паччахьалкхен новкъостал дара условеш

1. Урхал дара компанешта а индустриальни паркий резиденташта укх Закона 20 статьяйца нийса паччахьалкхен г1о ду 1обелгалъяьча условейх:

1) урхал дара компани а индустриальни парка резидент а хиланза яргъйоаца паччахьалкхен регистрации яь е Г1алг1ай Республика арг1а йолча муниципальни образоване доазон т1арча налогови органе учете оттар;

2) Российски Федераце бюджетни системе а паччахьалкхен бюджете йоацача фондашка а яланза йита йиш йоаца налогаш а кхыдола ахчаш а далар;

3) индустриальни парк хьаярахи индустриальни парка доазон т1а боахама къахьегам барахи оттаяьча арг1ах барт бар;

4) индустриальни паркий реестре арг1а йола йоазув дар, паччахьалкхен новкъостал дара кеп белгал а еш;

5) инвестицеш яр керда а (е) йола а производствай хьал дег1адоаладар иштта инженерни транспортнии инфраструктура хьаяр а реконструкции яр а;
6) кхыйола, «Г1алг1ай Республике инвистиционни  къахьегамах» долча  1996  шера  7 декабрерча  №15-РЗ йолча Г1алг1ай Республика Законои, «Г1алг1ай Республике промышленни къахьегамахи промышленни политикахи» долча 2010 шера 27 февралерча №8-РЗ йолча Г1алг1ай Республика Законои белгалъяь кхыйола условеш.

2. Паччахьалкхен йола кхыйола паччахьалкхен новкъостал дара къаьстта боарамаш д1алу антимонопольни законодательствос оттаяьча арг1ах.
Корта 6. Индустриальни паркаш д1аяхар
Статья 22. Индустриальни парка статус соцаяр
1. Индустриальни парка статус соцаю индустриальни парка болх барах дола барт бара ха яьлча е ханал хьалха соцайича. Индустриальни парк хьаярах бола барт ханал хьалха бохабар д1а-хьа нийсду граждански законодательстваца.
2. Индустриальни парка статус соцаярах соцам т1аэц Г1алг1ай Республика Правительствос, уполномоченни органа представленех, боараме боалабу Г1алг1ай Республика Правительства соцамца.

3. Индустриальни парко статус соцаяра арг1а д1аоттаю Г1алг1ай Республика Правительства соцамца, укх статьяй т1арча положеней терко еш.
Статья 23. Ер Закон низаца ч1оаг1далар 

Ер Закон низаца ч1оаг1денна болх бе  долалу ер официально  кепатехача дийнахьа денз.

Г1алг1ай Республика
Мехкда                                                                     Евкуров Ю.Б.

г. Магас

  2015 шера «_____»___________

№______

Закон 481 (Об индустриальных парках)

